
Annottsiya: Ushbu maqolada bugungi kunda taʻlim tizimining ustuvor 

vazifalaridan biri hisoblangan boshlangʻich sinf oʻquvchilarida milliy tarbiya ruhini 

shakllantirishning ilmiy-nazariy va amaliy asoslari tadqiq etiladi. Maqolaning 

dolzarbligi shundaki, kichik maktab yoshidagi bolalarning psixologik rivojlanish 

bosqichlari — ixtiyoriy diqqatning shakllanishi, koʻrgazmali-obrazli tafakkurning 

ustunligi va emotsional taʻsirchanlik kabi xususiyatlar milliy qadriyatlarni singdirish 

uchun eng qulay davr hisoblanadi. Tadqiqot davomida boshlangʻich sinf 

oʻquvchilarining yosh xususiyatlariga mos ravishda xalq pedagogikasi anʻanalari, 

milliy oʻyinlar va ogʻzaki ijod namunalaridan foydalanishning pedagogik samaradorligi 

tahlil qilinadi. Muallif tomonidan bolalarning intellektual va maʻnaviy rivojlanishida 

milliy oʻzlikni anglashning oʻrni yoritib berilgan hamda oʻquv jarayonida milliy ruhni 

rivojlantirishga qaratilgan innovatsion metodik tavsiyalar ishlab chiqilgan. 

 Kalit soʻzlar: Boshlangʻich taʻlim , milliy tarbiya , milliy ruh , xalq pedagogikasi, 

milliy oʻyinlar , oʻzlikni anglash , psixologik rivojlanish , innovatsion metodika. 

   Аннотация: В данной статье исследуются научно-теоретические и 

практические основы формирования духа национального воспитания у 

учащихся начальных классов, что является одной из приоритетных задач 

современной системы образования. Актуальность статьи заключается в 

том, что психологические этапы развития детей младшего школьного 

возраста — формирование произвольного внимания, преобладание наглядно-

образного мышления и эмоциональная отзывчивость — являются наиболее 

благоприятным периодом для внедрения национальных ценностей. В ходе 

исследования анализируется педагогическая эффективность использования 

традиций народной педагогики, национальных игр и образцов устного 

творчества в соответствии с возрастными особенностями учащихся 

младших классов. Автором освещается роль национального самосознания в 

интеллектуальном и духовном развитии детей, а также разработаны 

инновационные методические рекомендации, направленные на развитие 

национального духа в учебном процессе. 

Abstract:  This article explores the scientific-theoretical and practical 

foundations of forming the spirit of national education in primary school students, 

which is one of the priority tasks of the modern education system. The relevance of 

the article lies in the fact that the psychological stages of development of primary 

school children — the formation of voluntary attention, the predominance of visual-

figurative thinking, and emotional responsiveness — are the most favorable period 

for the implementation of national values. The study analyzes the pedagogical 

effectiveness of using the traditions of folk pedagogy, national games, and examples 

of folklore in accordance with the age characteristics of primary school students. The 

author highlights the role of national identity in the intellectual and spiritual 

development of children and develops innovative methodological recommendations 

aimed at developing the national spirit in the educational process. 

Key words : Primary education, national education,  national spirit,  folk 

pedagogy, national games, national identity (Self-awareness), psychological 

development,  innovative methodology. 

 

Millatimiz  bugungi zamonda “ Milliy tiklanishdan – milliy yuksalish sari “ gʻoyasi 

asosida taraqqiyotning yangi bosqichiga qadam qoʻymoqda.  Ushbu gʻoya taʻlim 

tarbiya tizimiga ham bir qancha  talablarni qoʻyadi. Ta’lim sifatini oshirish , zamonaviy  

texnologiyalarni joriy qilish uchun moddiy- maʻnaviy   sharoitlar  yaratilishiga motiv 

vazifasini bajaradi.  Prezidentimiz Shavkat Mirziyoyev raisligida maktab ta’limini 

rivojlantirish masalalari yuzasidan oʻtkazilgan videoselektor yigʻilishida  : “ Ta’lim – 

tarbiya – bu bizning kelajagimiz , hayot – mamot masalasi. Shu bois, bu sohadagi 

islohotlarni kechiktirishga haqqimiz yoʻq.  Chunki biz koʻp vaqt yoʻqotganmiz. Maktab 

ta’limi sohasidagi islohotlar vazirlik va idoralar, tarmoq rahbarlari , barcha darajadagi 

hokimlar, ilmiy tashkilotlar, ziyolilar, keng jamoatchilikning vazifasi boʻlishi shart va 

zarur. Shundagina kutilgan natijaga erishish mumkin.  Besh yillik yangi Taraqqiyot 

strategiyamizni eʻlon qildik. Oldimizga yalpi ichki mahsulot va eksportni karra – karra 

oshirish, sanoatni va axborot texnologiyalarini keskin rivojlantirish, kambagʻallikni 

qisqartirishboʻyicha ulkan marralarni oldik. Bu vazifalarni kim uddalaydi?  Albatta, 

maktabda zamonaviy  bilimlarni egallagan, raqobatbardosh yoshlar”  - deya 

taʻkidladilar muhtaram prezidentimiz [1.]. Ta’lim – tarbiya haqida gapirar ekanmiz,  

uning tub ildizi oilaga borib taqalishini aytib oʻtishimiz  lozim.  Oila jamiyatimizning bir 

boʻgʻini ekan, avvalo , shu boʻgʻinni mustahkam asosga qurishimiz, yosh avlodning 

milliy  tarbiyasini shakllantirish jarayonlarini aynan mana shu boʻgʻindan boshlashimiz 

zarur.  Bu fikrlarimiz  tasdigʻini quyidagi qarorlarda ham koʻrishimiz mumkin. Oilada 

farzand tarbiyasiga e’tiborsizlik illati bir qator qarorlarda , Oʻzbekiston Respublikasi 



 PEDAGOGICAL SCIENCES AND TEACHING METHODS / 2026 – PART 56/ 

 

22 

Prezidentining  2017 yil 28 iyuldagi PQ –3160 - sonli  [2.] ,  2019  yil 3 maydagi PQ – 

4307 – sonli [3.] , 2021 yil 26  martdagi PQ – 5040 – sonli [4.]  Qarorlarida  ichki 

tahdid sifatida qayd qilinib,  ushbu tahdidlarga nisbatan psixologik – gʻoyaviy kurash 

olib boorish vazifasi qoʻyildi.  Oiladan keyingi ta’lim- tarbiya maskani  bu  maktab 

hisoblanadi. Maktabdagi  ta’lim – tarbiya jarayonlari boshlangʻich sinfdan boshlab 

yoʻlga qoʻyiladi.  Boshlangʻich sinf davri (6-7 yoshdan 10-11 yoshgacha)  jismoniy va 

ruhiy rivojlanishning  faol bosqichi boʻlib, ularda oʻyin faoliyatidan oʻquv faoliyatiga 

oʻtish, ixtiyoriy diqqatning shakllanishi va mantiqiy tafakkurning rivojlanishi kuzatiladi . 

Bu davrda bola ota-ona va oʻqituvchi tomonidan beriladigan maʻlumotlarni haqiqat 

sifatida qabul qiladi, taqlid qilishga moyillik kuchli boʻladi.  Bu davrda bolaning 

fiziologik va psixik rivojlanishida keskin oʻzgarishlar yuz beradi: 

-  Ijtimoiy mavqe oʻzgarishi: Bola endi faqat oila aʻzosi emas, balki jamiyatning 

masʻuliyatli aʻzosi — "oʻquvchi"ga aylanadi. 

-  Bilish jarayonlarining oʻsishi:  Diqqat hali beqaror, lekin ixtiyoriy diqqat 

shakllana boshlaydi. 1-2 sinflarda koʻrgazmali tafakkur ustun boʻlsa, 3-4 sinfga kelib 

mantiqiy fikrlash tizimlasha boshlaydi. Xotira asosan koʻrgazmali – obrazli boʻlib, 

mexanik yodlashdan mantiqiy yodlashga oʻtadi.  Bolalar maʻlumotni mexanik eslab 

qolishdan maʻnoli eslab qolishga oʻtadilar. Milliy qadriyatlarni oʻrgatishda ularning 

ushbu xususiyatidan foydalanib, har bir urf-odatning  mazmun-mohiyatini tushuntirish 

lozim. 

- Tafakkur va hissiyot: Koʻrgazmali – harakatli  tafakkurdan koʻrgazmali obrazli 

va mantiqiy tafakkurga oʻtish davri. Bolalar bu davrda narsalarning tashqi belgilari 

asosida fikrlashadi. Hissiyotlar oʻzgaruvchan , lekin oʻquv motivatsiyasi ( oʻqishga 

qiziqish ) shakllanadi. Oʻzini nazorat qilish va masʻuliyat hissi asta – sekin rivojlanadi.  

- Ijtimoiy munosabatlar: Oʻqituvchi fikri eng muhim boʻladi. Tengdoshlari bilan 

muloqotda jamoaviy ishlash koʻnikmalari shakllanadi. 

- Nutqning rivojlanishi : Soʻz boyligi ortadi, nutq grammatik jihatdan toʻgʻri 

shakllana boshlaydi va yozma nutq oʻzlashtiriladi. 

Inson xarakteri asosan  goʻdaklik paytida shakllanadi. Bu davrda  qanday 

xarakter  xislatlari shakllansa - uning  ikkinchi tabiati  sifatida mustahkam oʻrnashadi. 

Keyingi oʻzlashtiriladigan narsalar ular kabi chuqur oʻrnashmaydi.  

Milliy tarbiya haqida gapirganimizda taniqli maʻrifatparvar Abdulla Avloniyning  “ 

Tarbiya biz uchun yo hayot –yo mamot , yo najot – yo yo halokat , yo saodat – yo 

falokat masalasidir “ soʻzlari eʻtiborimizni tortadi. [5].  Mutafakkir bobolarimiz ham 

tarbiya haqidagi qarashlarini oʻzlarining asarlarida yozib qoldirganlar. Jumladan,  

Forobiy  ta’lim tarbiyaga  birinchi marta ta’rif bergan  olim sanaladi: “  Ta’lim  - degan 

soʻz  insonga oʻqitish,  tushuntirish asosida nazariy bilim berish; tarbiya – nazariy 

fazilatni , maʻlum hunarni egallash uchun zarur boʻlgan xulq- atvor normalarini va 

amaliy malakalarni oʻrgatishdir, “  -deydi olim. [6.]   Sa’diy Sheroziy quyidagicha 

fikrlarni bayon etgan : “ Agar inson zoti asli yomon boʻlsa, tarbiya unga foyda 

bermaydi. Tarbiya – bu “tikanni gulga  aylantirish “ emas, balki har bir insonning 

ichidagi bor yaxshilikni yuzaga chiqarishdir” . [7.] Inson xarakteri asosan  goʻdaklik 

paytida shakllanadi. Bu davrda  qanday xarakter  xislatlari shakllansa - uning  ikkinchi 

tabiati  sifatida mustahkam oʻrnashadi. Keyingi oʻzlashtiriladigan narsalar ular kabi 

chuqur oʻrnashmaydi. [8.] Yuqoridagi fikrlardan koʻrinadiki, har biro ta – ona  milliy 

tarbiya anʻanalarida  goʻdaklikdagi tarbiyaga koʻproq eʻtibor qilishlari lozim.  

   Milliy tarbiya — bu xalqning koʻp asrlik tajribasi, odob-axloq normalari va 

anʻanalarini yoshlar ongiga singdirish, milliy oʻzlikni anglash  jarayonidir.  Milliy 

tarbiyaning etnopedeagogik  qirralarini  ilk bor  kashf etgan olimlardan biri  amerikalik 

kulturantropolog  Margaret Mid edi.  M.Mid  har bir kishining  maʻlum  milliy muhitdagi  

xulq – atvorini tushunishda  uning bolalikdagi  miliy tarbiyaviy  taʻsirining  katta 

ahamiyatga ega ekanligini qayd etgan.  Chunki,  bolalarning  milliy tarbiyaviy  taʻsirni 

qabul qilish   jarayoni va kattalarning  milliy fe’l –atvori orasida izchil aloqa mavjud. 

Tarbiyaning milliy xususiyat kasb etishida  bir avloddan ikkinchi avlodga oʻtib keluvchi 

anʻanalar, marosim , udum,  ishlab chiqarish vahayotiy malakalar, afsonalar, xulq –

atvor shakllari, bolalarga, oʻsmirlarga, qariyalarga munosabatlarning  oʻziga xosligi 

katta rol oʻynashini  M.Mid  alohida qayd etgan. [9.]  Boshlangʻich sinf oʻquvchilari 

uchun milliy tarbiya quyidagi tarkibiy qismlardan iborat: 

- Vatanparvarlik: Ona yurt tabiatini sevish, davlat ramzlarini e’zozlash. 

- Kattalarga hurmat: Oʻzbekona "labbay" deyish odobi, salomlashish madaniyati. 

-  Mehmondostlik va saxovat: Xalqimizga xos olijanoblik, mehmondoʻstlik, 

saxiylik  fazilatlarini ertak qahramonlari (masalan, Zumrad va Qimmat) misolida tahlil 

qilish. 

 Boshlangʻich sinf oʻquvchilarida milliy tarbiyani shakllantirish jarayonida 

quyidagi metodik yondashuvlarni qoʻllashimiz mumkin:  

- "Ajdodlar merosi — faxrim" darslari: Amir Temur, Alisher Navoiy,  Al-Xorazmiy, 

Ibn Sino, Mirzo Ulugʻbek, Zahiriddin Muhammad Bobur  kabi buyuk siymolarning 

bolaligi haqida qiziqarli maʻlumotlar bilan tanishtirish , muzeylarga, teatrlarga sayohat 

uyishtirish; 

- Xalq ogʻzaki ijodi (folklor): Maqollar, matallar, tez aytishlar va topishmoqlar , 

xalq qoʻshiqlari, bolalar folklori ,  xalq dostonlari  bolaning  nutqini boyitish bilan birga, 

milliy tafakkurini ham oʻstiradi. 

- Milliy oʻyinlar texnologiyasi: "Oq terakmi, koʻk terak", "Chillak" , “Bekinmachoq” 

kabi milliy  oʻyinlar orqali bolalarda jamoada ishlash va milliy gʻurur hissini uygʻotish; 

- “Milliy liboslarimiz” chellenjini ,  rasmlar tanlovini oʻtkazish; 

- Milliy bayramlar va milliy taomlarimiz, urf- odatlarimiz haqidagi maʻlumotlarni  

dars jarayonlariga integratsiya qilish; 

- Darslarda milliy kontentlardan samarali foydalanish; 

Prezidentimiz Shavkat Miromonovich Mirziyoyev tashabbuslari va qoʻllab – 

quvvatlashlari bilan tayyorlanib, internet tarmoqlarida berib borilayotgan  “Bek va Lola  

“ multfilmi ham boshlangʻich sinf oʻquvchilarida milliy tarbiya ruhini shakllantirishda 

yuqori samara beruvchi kontentlardan hisoblanadi.  

Tadqiqotlar shuni koʻrsatadiki, dars jarayonida milliy elementlardan 

foydalanilganda: 

- oʻquvchilarning darsga boʻlgan qiziqishi 25-30% ga ortadi; 

- maʻnaviy-axloqiy tushunchalarni oʻzlashtirish darajasi 1.5 barobar yaxshilanadi; 

- bolalarda milliy oʻzlikni anglash, milliy gʻurur va Vatan bilan faxrlanish, Vatanni 

sevish tuygʻusi barqarorlashadi. 

Boshlangʻich sinf oʻquvchilarining yosh xususiyatlarini inobatga olgan holda 

milliy tarbiya berish — bu shunchaki qadriyatlarni, anʻanalarni  oʻrgatish emas, balki 

bolaning qalbida milliy gʻurur, milliy oʻzlik  poydevorini qurishdir.  Yuqoridagi ishlarga 

qoʻshimcha ravishda quyidagi faoliyatlarni amalga oshirishimiz mumkin: 

-  har bir darsning "tarbiyaviy maqsad" qismiga milliy qadriyatlarni,  insoniy  

fazilatlarni  integratsiya qilish; 

-  maktab kutubxonalarini kichik yoshdagi bolalar uchun moslashtirilgan tarixiy 

hikoyalar, ertak, dostonlar  bilan boyitish, maktablarda tashkil etilgan “Turon “ teatr 

gruppalari faoliyatida  milliy ruhdagi spektakllar ijrosiga alohida  ahamiyat berish; 

-  oila va maktab, mahalla  hamkorligida "Milliy qadriyatlar haftaligi"ni oʻtkazib 

borish, har sohada ibrat, namuna boʻluvchi, ijtimoiy faol  insonlar bilan davra 

suhbatlari tashkil etish; 

Yuqorida aytib oʻtilgan islohotlar, nafaqat  qonun va qarorlarda, balki uzoq 

muddatli islohotlarda ham oʻz aksini topgan.  

2022-2026 yillarga moʻljallangan yangi Oʻzbekistonning  Taraqqiyot 

strategiyasida maktabgacha va maktab taʻlimi tizimida milliy tarbiya ruhini 

rivojlantirishga qaratilgan amaliy ishlar , bu borada ishlab chiqilgan chora – tadbirlar 

bilan tanishishimiz mumkin. 

Yosh avlodni komil inson boʻlib shakllanishi , sifatli  ta’lim- tarbiya olishi 

jarayonlariga berilayotgan e’tibor hammamizni xursand qiladi, albatta. Bu jarayonlar 

uchun davlatimiz tomonidan kerak boʻladigan barcha imkoniyatlar yaratilmoqda,  

sarmoyalar ajratilmoqda. Ertangi kelajakni bugungi yoshlarimiz qurishadi. Ulardagi 

ta’lim –tarbiya poydevori qanchalik mustahkam boʻlsa, kelajagimiz shunchalik 

mustahkam asosga quriladi. Bu biz kabi pedagoglarga yosh avlodni komil inson qilib 

shakllantirish bosqichlaridagi vazifalarimizni, Vatan oldidagi farzandlik burchimizni 

toʻlaqonli ado etishimiz uchun yanada katta kuch, ilhom baxsh etadi.  

